
AMPICILLIN CAPSULE® 
Ampicillin Trihydrate (250mg, 500mg) 

Apakah kegunaan AMPICILLIN  
 
AMPICILLIN digunakan untuk 
merawat jangkitan yang disebabkan 
oleh bakteria. Antaranya ialah: 
 Jangkitan pada saluran respiratori 

(seperti jangkitan pada hidung 
dan tekak, radang paru-paru, 
bronchitis) 

 Jangkitan pada telinga 
 Jangkitan pada saluran kencing 

(seperti jangkitan pada pundi 
kencing dan uretra) 

 Jangkitan gastrousus (seperti 
jangkitan pada usus). 

 Demam kepialu (penyakit 
berjangkit yang berpunca 
daripada makan dan minum dari 
air yang dicemari oleh kuman 
Salmonella) 

 Gonorea (penyakit yang 
berjangkit melalui hubungan 
kelamin) 

 
Bagaimana  AMPICILLIN 
berfungsi  
 
AMPICILLIN adalah antibiotic dari 
kumpulan ubat yang dipanggil 
penicillin. Antibiotik ini bertindak 
dengan membunuh bakteria yang 
menyebabkan jangkitan anda. 
 
AMPICILLIN seperti antibiotic lain 
tidak akan berkesan melawan 
jangkitan yang disebabkan oleh 
virus seperti demam dan selsema. 

Sebelum mengambil 
AMPICILLIN 
 
- Bila tidak boleh mengunakan  
Jangan gunakan AMPICILLIN 
selepas tarikh luput yang tertera 
pada pek bungkusan. 
 
Jangan gunakan AMPICILLIN jika 
pek bungkusan menunjukkan kesan 
buka atau koyak. 
 
Jangan gunakan AMPICILLIN 
untuk merawat sebarang penyakit 
lain kecuali diatas nasihat doktor 
anda. 
 
Mengandung dan menyusukan anak 
 
Jangan ambil AMPICILLIN jika 
anda mengandung, sedang 
merancang untuk mengandung atau 
mungkin mengandung. 
 
Jangan ambil AMPICILLIN jika 
anda sedang menyusukan anak. 
Dapatkan nasihat doktor atau ahli 
farmasi sebelum mengambil 
sebarang ubat. 
 
- Sebelum menggunakan 

AMPICILLIN 
AMPICILLIN tidak sesuai untuk 
semua orang. Pastikan doktor anda 
sedia maklum akan perkara berikut 
sebelum anda mula mengambil 
AMPICILLIN: 

 
Jika anda alah pada : 
 Sebarang penicillin 
 Sebarang cephalosporin 
 Mana-mana bahan yang tersenarai 

di hujung risalah ini. 
 
Jika anda sedang menghidap: 
 Asma, demam atau gatal-gatal. 
 Masalah buah pinggang 
 Demam kelenjar (jangkitan 

mononukleosis) 
 Penyakit sel darah putih 

(leukemia) 
 Penyakit Human 

immunodeficiency virus (HIV) 
 Masalah perdarahan 
 Masalah gastrousus 
 

- Jika mengambil ubat-ubat lain 
Beritahu doktor jika anda 
menggunakan sebarang ubat lain, 
termasuk ubat yang dibeli tanpa 
preskripsi dari farmasi, pasaraya, 
atau kedai makanan kesihatan. 
 
Maklumkan doktor anda jika anda 
sedang mengambil sebarang ubatan 
lain contohnya: 
 allopurinol dan probenecid, ubat 

untuk merawat kadar asid uric 
yang tinggi dalam darah seperti 
gout dan batu karang. 

 Berkemungkinan untuk 
mengurangkan keberkesanan ubat 
kontraseptif 

 Antikoagulasi, ubat untuk kesan 
penipisan darah. 

 Methotrexate, sejenis ubat yang 
digunakan untuk merawat arthritis 
rheumatoid, serta beberapa jenis 
kanser 
 

Ubat‐ubatan ini mungkin 
mengganggu kesan AMPICILLIN, 
atau mungkin terganggu kesannya 
sendiri. Anda mungkin memerlukan 
dos yang berlainan atau mungkin 
juga perlu menukar ubat anda. 
Doktor anda akan membantu anda. 
 
Doktor anda juga akan mempunyai 
maklumat lanjut mengenai ubat yang 
perlu diberi perhatian semasa 
mengambil AMPICILLIN. 
 
Cara menggunakan 
AMPICILLIN 
 
- Berapa banyak harus digunakan 
Ikut semua arahan doktor atau ahli 
farmasi anda dengan teliti. Ia 
mungkin berbeza dari maklumat di 
dalam risalah ini. Jika anda tidak 
memahami arahan pada label ubat 
anda, sila rujuk kepada doktor atau 
ahli farmasi. 
 
Doktor atau ahli farmasi anda akan 
menjelaskan kepada anda: 
 Beberapa biji tablet perlu diambil 

setiap kali 
 Berapa kali anda perlu ambil 

setiap hari 

 Bila anda perlu mengambil setiap 
hari 

 
- Bila perlu digunakan 
Ikut arahan doktor atau ahli farmasi 
anda. 
 
Dos mungking berbeza mengikut 
keadaan dan tindak balas daripada 
badan anda. Doktor anda juga 
mungkin menggunakan dos yang 
berbeza untuk tujuan perubatan yang 
lain.  
 
Dewasa : 
Gonorea tidak rumit (gonococci 
sensitif): 
 Satu dos 2g atau 3.5g dengan 1g 

probenecid. 
 
Demam kepialu: 
 25mg setiap kg berat badan setiap 

6 jam. 
 

Dos dewasa biasa ialah 0.25-1g 
setiap 6 jam. Had biasa untuk 
dewasa ditetapkan: sehingga 4g 
sehari. 
 
Kanak-kanak : 
Bayi dan kanak-kanak sehingga 20 
kg berat badan: 
 12.5 hingga 25mg setiap kg berat 

badan setiap 6 jam, atau 16.7 
untuk 33.3mg setiap kg berat 
badan setiap 8 jam. 

 
Kanak-kanak 20 kg berat badan dan 
lebih: 
 Dos dewasa biasa. 
 
- Berapa lama perlu digunakan 
Teruskan penggunaa ubat ini untuk 
tempoh masa yang ditetapkan oleh 
doktor anda.  
 
- Jika terlupa menggunakan 
Rujuk kepada doktor atau ahli 
farmasi anda tentang apa yang perlu 
dilakukan jika anda terlupa 
menggunakan ubat ini.  
 
Ambil dos yang terlepas sebaik 
sahaja anda teringat. Sekiranya 
sudah hampir masa untuk dos 
seterusnya, abaikan dos terlepas dan 
tunggu untuk mengambil dos 
seterusnya pada masa biasa. Jangan 
ambil dos berganda untuk 
menggantikan dos yang tertinggal. 
 

Jika anda terlupa mengambil lebih 
dari satu dos, hubungi doktor atau 
ahli farmasi anda untuk nasihat. 
 
- Jika mengambil berlebihan 

(terlebih dos) 
Hubungi doktor anda dengan segera 
atau pergi ke Jabatan Kecemasan 
hospital terdekat, jika terambil dos 
berlebihan. Ini perlu dilakukan 
walaupun tiada sebarang kesan 
keracunan atau rasa tidak selesa. 
Anda mungkin memerlukan 
perhatian perubatan segera. 
 
Semasa menggunakan 
AMPICILLIN 
 
- Perkara yang perlu dilakukan 
Jika simptom jangitan anda tidak 
pulih dalam mada beberapa hari, 
atau jika ianya menjadi lebih teruk, 
maklumkan doktor anda. 
 
Jika anda merasa gatal-gatal dan 
bengkak atau ruam pada kulit atau 
mengalami kesukaran untuk 
bernafas semasa anda mengambil 
AMPICILLIN, berhenti mengambil 
ubat ini dan maklumkan doktor anda 
segera. 
 
Jika anda mengalami cirit-birit, 
maklumkan doktor anda segera. Beri 
perhatian kepada perkara ini 
walaupun ianya berlaku beberapa 
minggu selepas anda berhenti 
mengambil AMPICILLIN. Cirit-
birit menunjukkan keadaan usus 
anda sedang mengalami suatu 
keaadaan yang serius.Anda mungkin 
memerlukan perhatian perubatan 
segera. Jangan mengambil sebarang 
ubat untuk cirit birit tanpa 
memeriksa dengan doktor anda 
terlebih dahulu. 
 
Jika anda mengalami sakit mulut 
atau lidah, dah berwarna keputihan, 
semasa atau sewaktu menambil 
AMPICILLIN, maklumkan kepada 
doktor anda. Maklumkan juga jika 
anda mengalami gatal pada vagina 
atau keputihan. 
 
Ini menunjukkan anda mungkin 
mengalami jangkitan kulat dipanggil 
seriawan. Kadangkala penggunaan 
AMPICILLIN membolehkan 
fungi/kulat untuk tumbuh. 

AMPICILLIN tidak berfungsi ke 
atas fungi atau kulat. 
 
Jika anda hendak mula mengambil 
sebarang ubat yang baru, 
maklumkan doktor anda bahawa 
anda sedang dirawat dengan 
AMPICILLIN. 
 
Jika anda akan menjalani ujian darah 
atau ujian air kencing, maklumkan 
doktor anda yang anda sedang 
mengambil AMPICILLIN. 
AMPICILLIN mungkin akan 
mempengaruhi keputusan ujian-
ujian tersebut. 
 
Maklumkan kepada semua doktor, 
doktor gigi dan ahli farmasi yang 
merawat anda bahawa anda sedang 
menggunakan AMPICILLIN. 
Doktor anda akan memberitahu anda 
sekiranya terdapat arahan tambahan 
sewaktu anda mengambil 
AMPICILLIN. 
 
- Perkara yang tidak boleh 

dilakukan 
Jangan berhenti menggunakan ubat 
ini kecuali diarahkan oleh doctor 
anda. 

 
Jangan mula mengambil sebarang 
ubat baru tanpa berbincang dengan 
doktor atau ahli farmasi anda. 
 
Jangan berkongsi AMPICILLIN 
dengan sesiapa, walaupun mereka 
mempunyai simptom atau penyakit 
yang sama 

 
- Perkara yang perlu diberi 

perhatian 
Memandu dan menggunakan jentera.  
Ubat ini mungkin mengganggu 
keupayaan anda untuk memandu 
atau mengendalikan jentera, Jika 
ubat ini menyebabkan anda terasa 
loya, pening, letih, atau sakit kepala, 
jangan memandu atau 
mengendalikan jentera dan hubungi 
doktor anda dengan segera.  
 
Kesan-kesan sampingan 
 
Seperti ubat-ubatan lain, 
AMPICILLIN boleh menyebabkan 
kesan sampingan walaupun bukan 
semua orang mengalaminya. 

Maklumkan doktor anda segera jika 
anda mengalami keadaan berikut 
dan ianya merisaukan anda: 
 Seriawan pada mulut‐ putih, 

berbulu,dan sakit pada lidah dan 
mulut. 

 Seriawan pada faraj sakit, gatal 
pada kawasan sulit dan 
mengalami keputihan. 

 Gangguan pada kawasan mulut, 
mual, muntah‐muntah atau cirit-
birit. 
 

Maklumkan doktor anda segera jika 
anda mengalami perkara berikut: 
 kulit menjadi kemerahan atau 

gatal-gatal. 
 kesukaran untuk bernafas 
 bengkak-bengkak 
 degup jantung menjadi laju atau 

tidak seperti biasa.  
 allergi yang tiba-tiba seperti 

ruam, gatal-gatal atau bengkak 
pada muka. 

 kegatalan kulit yang teruk 
sehingga melecet atau kulit yang 
mengelupas dan disertai oleh 
demam, rasa seram sejuk, sakit 
kepala, bengkak kelenjar, sakit 
perut dan sendi-sendi dan juga 
otot-otot. 

 Demam, sakit tekak, bengkak 
kelenjar, ulser mulut, pendarahan 
yang luar biasa atau lebam-lebam 
pada kulit. 
 

Kesan sampingan lain yang tidak 
disenaraikan di atas mungkin 
berlaku di kalangan sesetengah 
pesakit.  

 
Jangan risau akan sebarang kesan 
sampingan yang tersenarai diatas. 
Anda mungkin tidak akan 
mengalaminya. 
 
Anda boleh melaporkan sebarang 
kesan sampingan atau kesan advers 
ubat kepada Pusat Pemantauan 
Kesan Advers Ubat Kebangsaan 
melalui No. Tel: 03-78835550, atau 
laman web npra.moh.gov.my 
(Public → Reporting Medicinal 
Problems / Side Effects / AEFI/ 
Vaccine Safety) 
 
 
 
 
 

Cara penyimpanan dan pelupusan 
AMPICILLIN 
 
- Penyimpanan 
Simpan AMPICILLIN di tempat 
yang sejuk dan kering pada suhu 
bawah 30°C. Lindungi daripada 
cahaya. 
 
Simpan pil anda dalam peknya 
sehingga tiba masa untuk 
mengambilnya. Jika anda 
mengeluarkan pil daripada peknya, 
ia mungkin tidak dapat dikekalkan 
dalam keadaan yang baik. 

 
Jangan simpan AMPICILLIN atau 
ubat lain dalam bilik mandi atau 
dekat sinki. 
 
Jangan tinggalkan ubat di dalam 
kereta atau atas unjuran tapak 
tingkap. Haba dan kelembapan 
boleh merosakkan sesetengah ubat. 
 
Simpan di tempat yang tidak boleh 
dicapai oleh kanak-kanak. Almari 
yang berkunci sekurang-kurangnya 
satu setengah meter dari aras lantai 
ialah tempat yang sesuai untuk 
menyimpan ubat. 

 
- Pelupusan 
Ubat-ubatan tidak harus dilupuskan 
melalui air buangan atau sisa isi 
rumah. Sila rujuk kepada ahli 
farmasi anda mengenai cara yang 
betul untuk melupuskan ubat yang 
tidak diperlukan lagi. Langkah-
langkah ini dapat membantu 
melindungi alam sekitar. 
 
Maklumat lanjut 
 
- Rupa dan warna produk 
 AMPICILLIN CAP 250mg:  

Kapsul bersaiz 2, berwarna Hitam 
dan Merah, bertanda 
‘UPHA/AMP250’. 
 

 AMPICILLIN CAP 500mg: 
Kapsul bersaiz 0, berwarna Hitam 
dan Merah, bertanda "UPHA / 
AMP 500". 
 
 
 
 
 
 
 

- Bahan-bahan kandungan 
- Bahan aktif 

AMPICILLIN CAP 250mg:  
Setiap kapsul mengandungi 
250mg ampicillin trihydrate. 

 
AMPICILLIN CAP 500mg: 
Setiap kapsul mengandungi 
500mg ampicillin trihydrate. 

 
- Bahan tidak aktif 

AMPICILLIN CAP 250mg & 
500mg 
 Sodium Starch Glycolate 
 Magnesium Stearate 

 
- Nombor MAL   

Ampicillin Capsule 250mg: 
MAL19860248AZ 
 
Ampicillin Capsule 500mg 
MAL19860002AZ 
 

Pengilang 
 
UPHA PHARMACEUTICAL MFG 
(M) SDN BHD (53667-M) 
Lot 2& 4, Jalan P/7, Seksyen 13, 
Bangi Industrial Estate 
43650 Bandar Baru Bangi. 
Selangor Darul Ehsan. 
 
Pemegang Pendaftaran Produk 
 
UPHA PHARMACEUTICAL MFG 
(M) SDN BHD (53667-M) 
Lot 2& 4, Jalan P/7, Seksyen 13, 
Bangi Industrial Estate 
43650 Bandar Baru Bangi. 
Selangor Darul Ehsan. 
 
Tarikh kemaskini RiMUP 
28/07/2017 
 
Nombor siri: 
BPFK (R4/1)280717/00185   


